
						З пляцоўкі Вікікрыніцы

					

					


					
					
					Гэта старонка была вычытаная
majho Pana, niachaj mnie staniecca pawodle twajho słowa".
I ŭ hetaj časinie N. Dziewa Maryja stałasia za sprawaj Ducha
św. matkaj Syna Božaha — Słowa Božaje stałasia cielam i aniel adyšoŭ ad jaje.

Hetaje było ŭ šeść miesiacaŭ paśla Zacharyjašawaha widžeńnia ŭ światyni.


___________

Na pamiatku taje časiny, kali aniel Habryjel prynios ad Boha wiestku,
što N. Dziewa Maryja staniecca matkaj Božaj, Kaścioł u dzień 25 sakawika
abchodzić uračystaść Zwiestawańnia N. Dz. Maryi. Chacia ŭ hety dzień świata niama, adnak pa kaściołach adpraŭlajucca nabaženstwy, kab prypomnić
ludziam ab tej wažnaj časinie, kali Syn Božy pryniaŭ ludzkoje ciela.

A ci Syn Božy isnawaŭ pierad tym, jak staŭsia čaławiekam?

Najśw. Dziewa Maryja chacia i była wydana zamuž za św. Jazepa,
adnak šlubawala Bohu dziawoctwa i zatym skazała da aniela: jakža ž heta
staniecca, kali ja muža nia znaju? Z hetaha widać, što św. Jazep byŭ tolki
apiakunom P. Jezusa, a Ajca P. Jezus mieŭ u niebie.

Słowy anieła Habryjela my paŭtarajem štodnia ŭ pacierach, adhawarwajučy Anielskaje Prywitannie: Prywitana budź, Maryja, poŭnaja łaski, Pan
z taboju, bahasłaŭlena ty miž žančynaŭ". Hetyja słowy aproć taho świedčać,
što N. Dz. Maryja była biaz winy pierwarodnaha hrechu (łaski poŭnaja)
i zatym my jaje nazywajem "Niepawinna Začataj".

Na pamiatku Zwiestawańnia i razam z hetym Učaławiečańnia Syna
Božaha h. zn. pryniaćcia Boham ciela našaha, my adhawarwajem malitwu
"Aniel Božy", dzie razwažajem wialikuju tajnicu prychodu Boha na hety
świet i paŭtarajem wažniejšyja słowy, jakija byli pry hetym skazany. Pieradusim haworym: "Aniel Božy źwiestawaŭ Dziewie Maryi i pačała z Ducha
światoha", a potym dadajom: "Prywitana budź".

Dalej paŭtarajem słowy Maryi da aniela: "Woś-ža ja słuha majho Pana, niachaj mnie staniecca pawodle twajho slowa" (Prywitana budź).

Urešcie z pašanaj zhinajučy kaleni kažam: "A Słowa stałasia Cielam
i prabywała pamiž nami", h. zn., što Syn Božy, druhaja Asoba Najśw. Trojcy, staŭsia čaławiekam i žyŭ pasiarod ludziej (Prywitana budź).

A ŭ kancy haworym jašče: „Wiečny supakoj daj im Boža", paručajučy
Bohu dušy ludziej pamioršych.

Ci wy ŭmiejecie adhawarwać "Anieł Božy"?

Adhawarwajučy hetu malitwu treba razwažyć wialikuju tajnicu Učaławiečańnia Syna Božaha, katory z lubowi da rodu ludzkoha staŭsia čaławiekam i žyu pasiarod ludziej. Wialikaja heta tajnica našaj wiery: Boh staŭsia
čalawiekam, kab zdabyć dla Siabie ŭsio čaławiectwa.


§. 4 ADWIEDZINY ŚW. ALŽBIETY. NARADZINY ŚW. JANA.

Adwiedziny św. Alžbiety. Zaraz paśla taho, jak anieł
źwiestawaŭ N. Dziewie Maryi, što jana budzie matkaj Boha,
pajšła jana da swajej ciotki św. Alžbiety, kab adwiedać jaje
i pawiedamić ab tym, što skazaŭ jej anieł.

Kali Maryja ŭwajšła ŭ dom Alžbiety i prywitała jaje,
Alžbieta, jak tolki pačuła prywitannie, Ducham Božym paznała, što Maryja jość matkaj Syna Božaha i skazała: „Bahasłaŭlena ty miž žančynaŭ i bahasłaŭlen płod ułońnia twajho.
Adkul-ža mnie heta, što pryšła matka Pana majho da mia-

